
Exegit stomachum nausea crebra nimis.
Inter amara maris discrimina, resque molestas, 

Sola mihi terrae mentio dulcis erat.
Jamque videbantur portus procul ulteriores, 

Sed quae terra foret lis generalis erat.
Grandis erat de littore lis, nec erat mihi cura, 

Quaenam terra foret, dummodo terra foret.
Velle 1 solet quodcumque solum, quem territat unda, 

Nec magis hoc illo 2 littore litus amat.
Magne Deus, quam magna dies, quam longa diaeta, 

Quamque videbatur mors prope, terra procul!
Emenso pelago quum demum Gallus 3 ad Anglos 

Applicuit, placuit applicuisse mihi.
Quivis portus erat gratus mihi, gratior iste, 

Quivis dulcis erat, dulcior iste mihi.
Eximios portus praetendens insula Bruti, 

Fessis dulce solum, dulcior ipsa dedit.
Dulce solum quod non umquam fuerat4 nisi dulce, 

Tunc mihi praecipue post mare dulce fuit, 
Quumque hominum cultus adtendere sepe viderer, 

Morum precipuus insidiator eram.
Perpendens igitur clarum genus indigenarum, 

Mores morales, facta faceta fore,
Cultus et vultus alacres, et libera corda, 

Quasque putes natas ad sua danda manus:
Si non mirarer, mirum foret, utpote Gallus, 

Gallia cui numquam tale videre dedit.
Libera gens, cui libera mens et libera lingua, 

Sed lingua melior liberiorque manus.
Libera sunt mens, lingua, manus, tantumque videntur 

Libera, quod nequeant liberiora fore.
Libera mens, vox liberior, celeberrima dextra, 

Libertatis opus cogitat, edit, agit.
Ingenii precium facies promittere laeta, 

Quod monstrare potest officiosa manus.

II.
Anglia, terra ferax, et fertilis angulus orbis, 

Fertilior cornu, Copia sacra, tuo!
, quod non aliena recensque, 
pristina dulce facit.

Anglia, plena iocis, gens libera, nata iocari, 
Tota locosa, velim dicere: tota iocus.

Que nichil a Gallis, sed Gallia mutuat inde,

Anglia, dulce solu 
Sed sua dulcedo

1) Ville c, 2) ille c. 3) Gallos c. 4) fuit c.


